
Nd. 38. Frumvarp

til laga um lærða skólann í Reykjavik.

Flutningsmaður: Bjarni Jónsson frá Vogi.

1. gr.
1 hinum lærða skóla skulú nemendur fá nauðsynlega undirstöðukunn- 

áttu undir æðra nám og þann þroska, sem þarf til þess að leggja stund á 
vísindi í háskólum og öðrum  æðstu lærdómsstofnunum.

2. gr.
Námi í skólanum skal skift niður á 6 bekki og 6 ár. Læra allir saman 

í Qórum neðri bekkjunum, en í tveim eístu bekkjunum eru tvær deildir, mál- 
fræðideild og stærðfræðideild, er velja skal á milli.

3. gr.
Kenna skal islensku og sögu íslenskra bókmenta, ensku, þýsku, frakk- 

nesku og latneska tungu, sagnfræði, eðlisvisindi (dýrafræði, grasafræði, steina- 
fræði og kristallafræði, stjörnufræði og efnafræði), stærðfræði, teiknun, söng, 
leikfimi og glímur. Auk þess skal gefa nemendum kost á að nema handíðir. 
íslensk tunga og latnesk skulu vera höfuðnámsgreinar i 4 neðri bekkjunum 
og í málfræðideild, en stærðfræði er höfuðnámsgrein í stærðfræðideild.

4. gr.
Viðtöku í skólann tá engir, sem eru yngri en 12 ára, engir, sem 

haldnir eru af næmum sjúkdómum eða öðrum  kvillum, sem eru hættulegir 
öðrum, engir, nema óspilt mannorð hafi, og engir, nema þeir sýni kunnáttu- 
vottorð frá kennara eða skóla.



Hver sá, er vill fá viðtöku i 1. bekk, verður að standast kunnátturaun 
í íslenskri tungu og íslenskum stil og helstu málfræðiatriðum, i latneskri 
tungu og latneskum stil og meginatriðum latneskrar málfræði, i reikningi og 
sögu íslands og sýna, að hann skilji sæmilega sænsku eða rikisnorsku eða 
dönsku. Skrifa skal hann og læsilega.

Nú vill maður fá viðtöku í einhvern annan bekk en 1. bekk, og skal 
hann þá standast sömu reynd sem væntanlegir bekkjunautar hans.

5. gr.
1 skólanum eru tvær kunnáttureyndir á hverju ári, ársreynd í hverj- 

um bekk og fullnemareynd (stúdentspróf).
Við allar lögskipaðar kunnáttureyndir í skólanum skulu vera þrir

kunnáttudómarar í hverri námsgrein: kennari í þeirri námsgrein, sem reynt
er i, og einhver annar kennari skólans og þriðji maður, skipaður af kenslu-
málaráðuneytinu.

6. gr.
Kunnáttu skal meta eftir einkunnastiga Örsteds, með sama hætti sem 

tiðkaður var i lærða skólanum áður, meðan metið var eftir þessum einkunna- 
stiga. Einkunnir skulu vera sem þá var: ágætiseinkunn, fyrsta einkunn, önnur 
einkunn og þriðja einkunn, reiknaðar i stigatali með sama hætti sem þá.

Við ársreynd og fullreynd eru gefnar einkunnir i öllum námsgreinum, 
að undanskildum söng, leikfími og handíðum.

7. gr.
Skólastjóri ákveður stundafjölda og skifting kenslunnar með ráði

kennarafundar. Skal þó islensku og latnesku ætlaður hálfu meiri tími en öðr- 
um málum, og stiltímar að auki, svo og stærðfræðinni í stærðfræðideildinni. 
Hálfu meiri tima skal og verja til leikfimi og iþrótta en verið hefir.

8. gr.
Skólaárið skal telja frá 1. október, og eru þessu leyfi lögboðin:

Sumarleyfi 1. júlí til 30. september.
Jólaleyfi 23. desember til 2. jauúar.
Öskudagurinn.
Páskaleyfi frá miðvikudegi fyrir skírdag til þriðja í páskum.
Hvítasunnuleyfi frá laugardegi fyrir hvítasunnu til þriðja i hvítasunnu.
Sumardagurinn fyrsti.
Afmælisdagur konungs og 17. júní.
Mánaðarleyfi, einn dagur i hverjum mánuði.

Oðrum leyfum ræður skólastjóri.

9. gr.
Kensluna annast kennarar, sem fullnægja skilyrðum þessara laga. Þeir 

skulu vera svo margir, að enginn þeirra þurfi að kenna meira en 24 stundir á



viku, en skólastjóri 14. Skulu þeir vera skipaðir embættismenn. Stundakenn- 
ara má taka i viðlögum og um skamman tima.

10. gr.
Krefjast skal af kennurum, er skipaðir vilja verða, að þeir hafi staðist 

kunnátturaun í kenslugreinum sínum í einhverjum háskóla, er kenslumála- 
ráðuneytið telur fullgildan, eða sýni með öðrum hætti, að þeir sjeu starfan- 
um vaxnir, að þeir sjeu eigi haldnir af næmum sjákdómum og að þeir hafi 
með eins árs reynslu sýnt, að þeir hafi þá skapshöfn, sem kennurum er 
nauðsynleg.

11. gr.
Skólastjóri skal ráða lækni handa skólanum með samþykki kenslu 

málaráðherra. Skólalæknir skal skoða alla nemendur að haustinu og gæta 
þess, að enginn sje i skólanum haldinn þeim sjúkdómum, sem hætt er við, 
að hann beri á skólasystkini sín, og skoðunargerð skal hann hafa á miðjum 
vetri og auk þess hvert sinn, er hann telur þörf á.

12. gr.
Laun skólastjóra og kennara eru ákveðin i launalögum, lækni skal 

borga eftir samningi.

13. gr.
Yfirstjórn skólans er í höndum kenslumálaráðuneytisins, er gerir allar 

meiri háttar ráðstafanir áhrærandi skólann eftir tillögum skólastjóra og kenn- 
arafundar. Að öðru leyti sljórnar skólastjóri skólanum í samráði við kenn- 
arana, er hann kveður til fundar þá honum þurfa þykir.

14. gr.
Skólastjóri semur skólafyrirsögn með ráði kennarafundar og samþykki 

kenslumálaráðuneytisins. I skólafyrirsögn eru fyrirmæli um: 
kenslu i skólanum,
kunnátturaunir og flutning milli bekkja,
viðtökuraun,
kenslutima,
framferði og aga,
skyldur skólastjóra og kennara,
afskifti yfirstjórnar skólans.

15. gr.
Lög þessi koma til framkvæmda í viðtöku nýsveina i 1. bekk 1926 og 

færast með þeim bekkjarsveinum smámsaman yfir allan skólann jafnóðum sem 
þeir útskrifast, sem nú eru í skólanum, siðastir þeir, er flytjast upp í annan 
bekk á vori komanda.



G r e i n a r g e r ð .

Sú umbót á skólanum, sem hjer er farið fram á, má eigi dragast, og 
verður því þetta þing að minsta kosti að koma fram þeirri höfuðbreytingu, 
að hann verði samfeldur sex ára lærður skóli. Á það legg jeg höfuðáhersluna, 
því að samband hans við gagnfræðaskólana er mjög svo skaðlegt. Hin önnur 
atriði hefi jeg sett svo sem mjer þykir vera eiga, en þótt eigi gengi fram 
óbreytt, þætti mjer vel fara, ef höfuðatriðið næst. Jeg hefi samið þetta frum- 
varp með hliðsjón af frumvarpi milliþinganefndarinnar, en hefi þó gert smá- 
breytingar á því.

Frumvarp þetta með framanritaðri greinargerð bar jeg fram á síðasta 
þingi, en sakir veikinda minna var það ekki tekið til meðferðar. Ber jeg það 
því nú fram aftur, því að nú er nauðsynin þeim mun meiri, að nú hefir liðið 
svo eitt ár enn, að nauðsynlegar umbætur hafa eigi verið gerðar.


